Verkefnabanki − 15. kafli. Alþingi, ríkisstjórn og stjórnsýsla


15 Alþingi, ríkisstjórn og stjórnsýsla

	Markmið:  Að nemendur kunni skil á þrískiptingu valdsins og uppbyggingu íslenska stjórnkerfisins. Að nemendur geri sér grein fyrir mikilvægi þess sem felst í virku  lýðræði.


Fræðsla um stofnanir er ekki markmið í sjálfu sér heldur aðferð til að virkja stjórn​mála​áhuga hjá nemendum. Verkið er vandasamt í ljósi þess að margir nemendur segjast hafa lítinn sem engan áhuga á stjórnmálum. Stofnanaumfjöllun er í sjálfu sér lítt til þess fallin að vekja áhuga nemenda, meira þarf til. Umfjöllunin verður líka að snúast um menn og málefni, pólitísk ferli og gerendur á sviði stjórnmála. 

Verkefni 1

Vettvangsferð á Alþingi

A.
Nemendur fara í skipulega skoðunarferð um Alþingi (utan þingfundatíma) og skrifa stutta ritgerð um starfsemi Alþingis.

B.
Nemendur mæta á þingpalla og fylgjast með umræðum. Á skrifstofu Alþingis liggja frammi bæklingar um starfsemi Alþingis og jafnframt veitir hún upplýs​ingar um dagskrá þingfunda.  Síðan skrifa þeir stutta ritgerð um hvaða mál voru til umræðu og hvernig þau upplifðu þingfundinn.

C.
Nemendur skoða vel heimasíðu Alþingis og skrifa síðan stutta lýsingu á þróun Alþingis frá upphafi

Verkefni 2

Vettvangsferð til sveitarstjórnar

A.
Nemendur heimsækja skrifstofur sveitastjórna og ræða við embættismenn eða upplýsingafulltrúa þar. Til að undirbúa heimsóknina sem best geta nemendur t.d. valið eitt til tvö ákveðin málefni sem eru ofarlega á baugi og fylgst með þeim í kerfinu. Sé það gert fá nemendur betri innsýn í gang mála og meiri þekkingu á uppbyggingu kerfisins.

B.
Nemendur mæta á fund sveitarstjórnarinnar og fylgjast með umræðum. Síðan skrifa þeir stutta ritgerð um hvaða mál voru til umræðu og hvernig þau upplifðu fundinn.

Verkefni 3
Hlutverkaleikur

Hlutverkaleikur hentar ágætlega til að kynna afgreiðslu pólitískra málefna í sveitarstjórnum eða á Alþingi. Nemendur fá það hlutverk að kynna sér stefnuskrár stjórnmálaflokka og leika síðan fulltrúa ólíkra flokka. Hægt er að halda kosningar í bekknum til að ákveða „þingstyrk“ flokka í hlutverkaleiknum. Hver flokkur leggur fram tillögur til samþykktar í einhverju fyrir fram ákveðnu máli (allir komi með tillögu um sama málið út frá stefnuskrám flokkanna). Flokkarnir reyna síðan að vinna sínum málum brautargengi. 

Verkefni 4
Viðtal við yngsta fulltrúa sveitarstjórnar

Hér eru nokkrar spurningar sem geta hjálpað við uppbyggingu viðtalsins.

· Hvenær hófstu afskipti af stjórnmálum?

· Hvernig stóð á því að þú lentir í stjórnmálum?

· Ertu eða hefurðu verið meðlimur í ungliðahreyfingu stjórnmálaflokks? Ef svo, í hverju er starfsemi hreyfingarinnar fólgin og hvaða þýðingu hefur hún haft fyrir þig?

· Hversu miklum tíma eyðir þú í vinnu tengda stjórnmálum?

· Hvaða stjórnmálalegum málefnum hefur þú mestan áhuga á?

· Situr þú í einhverjum ráðum eða nefndum? Hverjum?

· Hvernig eru samskiptin við aðra sveitarstjórnarfulltrúa?

· Eru margar konur í sveitarstjórninni?

· Hvernig taka aðrir sveitarstjórnarmenn því hversu ung(ur) þú ert? Hvernig voru viðbrögðin?

·  Skilur þú allt sem fer fram á fundum? Eru notuð mörg flókin orð og hugtök?

· Er til sérstakt „stjórnmálamannamál“?
· Tekurðu oft til máls á sveitarstjórnarfundum?  Í hvers konar málum?

· Er nokkurt vit í að taka þátt í sveitarstjórnarmálum? Hefurðu einhver völd eða áhrif?

· Hvað færð þú út úr því að taka þátt í stjórnmálastarfi?

· Hver voru viðbrögð vina þinna og jafnaldra þegar þú varst kosinn í sveitarstjórn?

Verkefni 5
Kynjahlutfall

A.   Kannaðu hlutfall kynja meðal Alþingismanna. Hvað sitja margar konur/karlar á þingi?

B.  Hvernig er kynjahlutfall meðal þingmanna einstakra flokka?

C.
Hvað eru margar konur/karlar ráðherrar? Hvaða embættum gegna þær, úr hvaða stjórnmálaflokkum koma þær og úr hvaða kjördæmi? 

Verkefni 6

Rétt eða rangt


Fullyrðingarnar eru annaðhvort réttar eða rangar. Taktu afstöðu og rökstyddu svarið.

	Fullyrðing
	Rök

	Stjórnarskráin er æðri öllum öðrum lögum í landinu.


	

	Þjóðaratkvæðagreiðsla er haldin að minnsta kosti fjórða hvert ár hér á landi.


	

	Allir fjölmiðlar landsins eru í eigu einhvers stjórnmálaflokkanna.


	

	Alþingiskosningar eru haldnar annað hvert ár.


	

	Erlendir ríkisborgarar mega kjósa við Alþing​iskosningar en ekki til sveitar​stjórna.

	

	Forsætisráðherra ákveður alltaf hver eigi að mynda næstu ríkisstjórn.

	

	Á Íslandi er ekki lýðræði heldur lýðveldi.

	


Verkefni 7
Forgangsröðun gæða

Hér að neðan fylgir listi yfir samfélagsleg gæði. Veldu fimm atriði af listanum sem þér finnst að allir í samfélaginu ættu að hafa sem greiðastan aðgang að. Merktu það sem þér finnst mikilvægast með tölustafnum 1 og það sem þér finnst minnst mikilvægt með tölustafnum 5.  

	Gæði
	Einkunn

	· Ókeypis námsbækur í framhaldsskólanum.
	

	· Lægri skatta og gjöld á áfengi og tóbak.
	

	· Enga biðlista eftir aðgerðum eða meðhöndlun á sjúkrahúsum.
	

	· Góðar almenningssamgöngur um allt land, líka í dreifbýlinu.
	

	· Ókeypis leikskólapláss hvar sem er á landinu.
	

	· Meiri fjármuni til reksturs framhaldsskólanna.
	

	· Fleiri einkaskóla.
	

	· Ókeypis ökukennsla og bílpróf fyrir framhaldsskólanema.
	

	· Allir fatlaðir skulu búa í eigin húsnæði og fá hjálp til að geta búið heima.
	

	· Félagsmiðstöðvar í öll sveitarfélög – ókeypis fyrir unglinga upp að 18 ára aldri.
	

	· Ókeypis fartölvur fyrir framahaldsskólanema.
	

	· Ókeypis öflugar Nettengingar fyrir framhaldsskólanema.
	

	· Tekið skal tillit til tekna við hraðaksturssektir.
	


Verkefni 8

Á stjórnmálamaður að vera siðvandari og löghlýðnari en fólk flest? Er í lagi að stjórnmálamaður:

	
	Þitt svar ásamt rökum

	· sé tekinn fyrir að keyra of hratt?


	

	· svíki smáupphæðir undan skatti?


	

	· kaupi smyglað áfengi?


	

	· gefi hluta launa sinna til verðugra mál​efna?


	

	· taki við dýrum gjöfum (sem kosta 600.000 eða meira).
 
	

	· kunni aðeins eitt tungumál (móðurmál sitt)?


	

	· detti hressilega í það, sé með læti á almannafæri og verði að umfjöllunar​efni fjölmiðla vegna fyllirísins?
	

	· veiti fjölskyldumeðlimum opinberar stöður og bitlinga?


	

	· tengist á einhvern hátt (eigi t.d. hlutabréf) inn í fyrirtæki sem brjóta vinnulöggjöfina?
	


Verkefni 9

Stjórnsýslan

Starfsfólk í stjórnsýslunni er venjulega fagfólk sem heldur starfi sínu þótt skipt sé um ríkisstjórn.

Þú ert yfirmaður í ráðuneyti og vinnur með málefni sem ríkisstjórnin hefur ákveðið að framkvæma. Þú og starfsfólk þitt hafið fengið það verkefni að undirbúa lög sem heimila stofnun íslensks hers. Þú ert friðarsinni og algjörlega á móti stefnu ríkis​stjórnarinnar í þessu máli. 

A.
Hvað gerir þú? Reynir þú að eyðileggja málið á einhvern hátt eða muntu fylgja leikreglunum sem ópólitískur ríkisstarfsmaður?

B.  Hvað muntu gera ef þér er lífsins ómögulegt að fara með þetta mál á hlutlausan hátt?

Verkefni 10

Hópþrýstingur á Alþingi – munt þú fylgja flokksaganum?

Þú ert þingmaður og situr á Alþingi fyrir Sólskinsflokkinn. Flokkurinn vill innleiða ævilangt fangelsi (99 ár án möguleika á náðun eða styttingu refsingar) fyrir nauðgara. Þú ert algjörlega á móti þessari stefnu flokksins. Þín skoðun er sú að nauðgarar þurfi faglega hjálp en ekki einangrun í fangelsi. Flokkurinn fer fram á að allir þingmenn sínir kjósi með lífstíðarfangelsi. Hvað gerir þú? Beygir þú þig fyrir vilja meirihluta þingmanna flokksins og styður frumvarp um lífstíðarfangelsi eða fylgir þú eigin sannfæringu? Rökstyddu svarið.

Verkefni 11

Sveitarstjórnir

A.
Hvað er átt við með því að mikið af þeim fjármunum sem sveitarfélögin fá frá ríkinu séu eyrnamerkt?

B.  Hvaða þjónusta sem sveitarfélög veita finnst þér mikilvægust? Nefndu fimm atriði og rökstyddu val þitt.
Verkefni 12

Leitaðu upplýsinga um Charles Montesquieu og hugmyndir hans um þrískiptingu ríkisvaldsins og lýstu þessu nánar fyrir okkur hinum. Hvernig er ástand mála hér á landi? Eru mörkin skýr á milli hinna þriggja þátta ríkisvaldsins?

Verkefni 13

Skoðaðu mannréttindi í íslensku stjórnarskránni og eða mannréttindasáttmála Sameinuðu þjóðanna. Leitaðu síðan upplýsinga um mannréttindabrot í heiminum, veldu 1−2 tilfelli og lýstu þeim nánar.

Verkefni 14

Kynntu þér starfsemi Ríkisendurskoðunar og/eða umboðsmanns Alþingis og lýstu þessum stofnunum nánar. Hvert er hlutverk þeirra? Hvaða málaflokka fást þær einna helst við? Er þörf á slíkum stofunum? (Báðar hafa góðar vefsíður).

Verkefni 15

Skoðaðu kosningaúrslit á t.d. vef Alþingis frá upphafi lýðveldis (árið 1944). Hvaða flokkur hefur oftast verið í ríkisstjórn fram til dagsins í dag og hversu lengi hefur hann setið samanlagt? Hvaða flokkur hefur verið næstoftast í ríkisstjórn? Hversu lengi hefur sá flokkur setið í ríkisstjórn?

Verkefni 16

Loftbelgjaréttindi

A.  Þú svífur rólega um í loftbelg. Meðferðis hefur þú tíu réttindi (skráð hér að neðan). Skyndilega byrjar belgurinn að missa hæð. Hann hrapar neðar og neðar þannig að þú verður að fleygja einhverjum réttindum fyrir borð. Merktu þau réttindi sem þú losar þig fyrst við, 1 fyrir það sem fer fyrst, 2 fyrir það sem fer næst og svo framvegis.

	Réttindi
	Númer

	Réttur til að mega vera maður sjálfur
	

	Réttur til að mega kjósa
	

	Réttur til að anda að sér hreinu lofti
	

	Réttur til að láta hlusta á sig
	

	Réttur til að mega taka þátt í mótmælum
	

	Réttur til að hafa eigið herbergi
	

	Réttur til ástúðar og umhyggju
	

	Réttur til að fá að læra
	

	Réttur til að mega nota fjölmiðla
	

	Réttur til frítíma
	


B.  Hefði Abraham Maslow verið sammála ykkur? Skoðið listann út frá kenningum hans (á bls. 54 í kennslubók).

Verkefni 17

Lýðræðið er dautt!

A.
Hvað finnst þér um eftirtaldar fullyrðingar?  Settu einn kross við hverja fullyrðingu. Berðu listann saman við lista nokkurra annarra nemenda og ræddu þau atriði sem þið eruð ósammála um.

1 = algjörlega sammála, 2 = tiltölulega sammála, 3 = hlutlaus, 4 = tiltölulega ósammála og 5  = algjörlega ósammála
                                                                                           Sammála
Ósammála


	
	1
	2
	3
	4
	5

	Ungt fólk hefur ekkert vit á stjórnmálum
	
	
	
	
	

	Það er ekkert lýðræði lengur á Íslandi
	
	
	
	
	

	Gæðum er mjög misskipt hér á landi
	
	
	
	
	

	Kjördæmaskipanin er óréttlát
	
	
	
	
	

	Það ætti að fækka alþingismönnum um helming
	
	
	
	
	

	Íslensku flokkarnir eru allir eins
	
	
	
	
	

	Lobbíismi er andlýðræðislegur 
	
	
	
	
	

	Forseti Íslands er valdalaus
	
	
	
	
	

	Ég get ekki haft nein áhrif í mínu sveitarfélagi 
	
	
	
	
	

	Stjórnmálamenn hygla vinum og vandamönnum
	
	
	
	
	


B.  Hvaða skýringar gefur kennslubókin á fullyrðingunum?

Verkefni 18

Mest völd?

Hvaða einstaklingar telur þú að séu valdamestir í þjóðfélaginu? Fylltu út lista með 9 starfs​heitum (t.d. forsætisráðherra) og rökstyddu val þitt. Hversu margir á listanum hafa stjórnmálaleg völd?

1. 



2. 



3. 



4.



5.



6.



7.



8.



9.



Verkefni 19

Minnst völd?

Hvaða einstaklingar telur þú að hafi minnst völd í þjóðfélaginu? Fylltu út lista með 9 starfsheitum og rökstyddu val þitt. 

1. 



2. 



3. 



4.



5.



6.



7.



8.



9.



Verkefni 20

Fjölmiðlar og stjórnmál

Fylgstu með fréttum í ljósvakamiðlunum (útvarpi og sjónvarpi). 

A.  Hvaða pólitísku málefni eru til umræðu? 

B.  Hvaða stjórnmálamenn eru í sviðsljósinu? 

C.  Hvernig er málflutningur þeirra – er hann skýr og skilmerkilegur eða óskiljan​legur? (Nefndu dæmi um orð og hugtök sem þú skildir ekki). 

D.  Hvaða skoðun hefur þú á málefnunum sem eru til umræðu?

Verkefni 21

Umfjöllun í dagblöðum

Flettu dagblöðunum, hlustaðu á útvarp og sjónvarp og kynntu þér hvaða pólitísku mál​efni eru til umræðu þar. Er munur á umfjöllun fjölmiðlanna á sömu málefnum?

Verkefni 22

Notkun fjölmiðla

A.  Hversu mikið telurðu að þú notir fjölmiðla á dag? Settu kross við fjölda mínútna.

	
	10−30
	31−60
	61−90
	91−120
	Annað

	sjónvarp
	
	
	
	
	

	DVD
	
	
	
	
	

	útvarp
	
	
	
	
	

	geisladiska
	
	
	
	
	

	dagblöð
	
	
	
	
	

	tímarit
	
	
	
	
	

	bækur
	
	
	
	
	

	Netið
	
	
	
	
	

	fjöldi bíóferða á mánuði
	
	
	
	
	


B.  Til hvers notar þú fjölmiðla?

Fjölmiðlar geta haft mismunandi hlutverk og uppfyllt ólíkar þarfir. Hér að neðan eru talin upp sjö slík hlutverk. Notaðu gátlistann við greininguna á því af hverju þú horfir á sjónvarp. Forgangsraðaðu hlutverkunum frá 1 til 7. Gefðu því sem þér finnst að eigi best við þig tölustafinn 1 og tölustafinn 7 fær sá þáttur sem á síst við hjá þér. Gerðu sams konar könnun á notkun þinni á dagblaði og eða tímariti.

	Ég nota fjölmiðla til að:

	Númer

	fá þekkingu um mikilvæg pólitísk málefni heima fyrir og erlendis
	

	hafa eithvað að tala um þegar ég hitti aðra
	

	læra eitthvað um ákveðin málefni sem ég hef áhuga á
	

	slappa af
	

	sjá hvernig lífi aðrir lifa  
	

	eyða tímanum
	

	vita hvaða skoðanir eru í gildi
	


Verkefni 23

Þú ert beðinn um að gefa kost á þér á framboðslista stjórnmálaflokks við næstu sveitarstjórnarkosningar. Þitt hlutverk á listanum er að vera fulltrúi ungu kynslóð​arinnar. Hverju svarar þú? Dragðu fram jákvæðar og neikvæðar hliðar við þetta tilboð. Reyndu að meta hvaða áhrif framboð þitt getur haft fyrir kosningaúrslitin í sveitarfélaginu.

Verkefni 24

Fyrir kosningar, hvort sem er til Alþingis eða sveitarstjórna, lýsa stjórnmálaflokkar því oftar en ekki yfir að þeir gangi óbundnir til kosninga. Eftir kosningar heyrist oft að stjórnmálaflokkarnir séu tilbúnir til að ræða við hvaða flokk sem er um hugsanlegt stjórnarsamstarf. Þetta leiðir hugann að þeirri spurningu hvort stjórnmálaskoðanir hafi yfirleitt eitthvað að segja þegar kemur að því að mynda stjórn. 

A.  Kynntu þér lauslega stefnumál og áhersluatriði stjórnmálaflokka.
B.
Gætu Sjálfstæðisflokkur og Vinstri hreyfingin − grænt framboð gengið saman í eina sæng og myndað far​sæla ríkisstjórn (eða starfað saman í sveitarstjórn) út frá þeim upplýsingum sem þú fannst um þessa tvo flokka?

C.
Ímyndaðu þér að þú sért mjög virk þingkona í Vinstri grænum og baráttumálin sem þú brennur fyrir eru lægri leikskólagjöld og fleiri úrræði fyrir einstæðar mæður.  Til að mæta auknum útgjöldum ríkisins vegna þessara mála viltu leggja mun hærri skatta á þá sem hafa háar tekjur og eru ríkir. Svo ferðu á ball – og hittir þar ungan og myndarlegan strák sem kýs Sjálfstæðisflokkinn. Helstu áhugamál hans eru lægri skattar, að efnamikið fólk fái að ráðstafa fjármunum sínum í friði fyrir ríkinu og að það ætti að selja öll ríkisfyrirtækin hið snarasta. Honum finnst verðlag á áfengi og bjór allt of hátt hér á landi og að það sé alveg eins hægt að kasta peningum eins og að veita þeim í þróunaraðstoð. 

Er hugsanlegt að þessi tvö geti orðið kærustupar eða er munurinn á skoðunum þeirra of mikill?

